
VIÐMIÐUNARSTUNDASKRÁ SKÓLA Í SAMHENGI SKÓLANÁMSKRÁR 
Hafnfirskir grunnskólar 2016-2017 

 
 
Inngangur 
Ný lög um grunnskóla komu út árið 2008 (nr. 91) og 24. grein laganna er kveðið á um útgáfu á aðalnámskrá 
fyrir skólastigið.  Aðalnámskrá á grunni þeirra kom út árið 2011 (almennur hluti) og 2013 (sértækur hluti) og 
er því útfærsla á lögunum sem hefur ígildi reglugerðar. Hluti aðalnámskrár er svokölluð viðmiðunar-
stundaskrá. 
 
1. Viðmiðunarstundaskrá fyrir grunnskóla í aðalnámskrá grunnskóla 
Einn mikilvægur þáttur í aðalnámskrá er að skilgreina hlut námsgreina í grunnskólum því skólastarf 
grunnskóla byggir á því að hver grunnskóli skipuleggi kennslu út frá námsgreinum. Í nýrri aðalnámskrá 
grunnskóla (2011) er kynnt hvernig grunnskólar skulu skilgreina kennslumagnið og má sjá í eftirfarandi mynd 
sem er úr aðalnámskránni (bls. 50): 

Ef þessi tímatafla er útfærð nákvæmlega á bekki/árganga kæmi eftirfarandi tímafjöldi á hvert námssvið 
(athugið að önnur útfærsla er möguleg en þessi en hún hefur ákveðna jafnaðaruppbyggingu, þ.e. sem jafnasta 
dreifingu kennslustunda milli árganga í einstaka námssviðum út frá kennslutímaúthlutun til kennslusviðsins): 
 

 Yngsta stig  Miðstig 
 

Unglingastig  

Útfærsla pr. 40 mín. kennslustundir 1.b 2.b 3.b 4.b  5.b 6.b 7.b  8.b 9.b 10.b Samt. 

námsgreinastundir 30 30 30 30  35 35 35  37 37 37 Tímar 

1. Íslenska: 7,0 7,0 7,0 7,0  6,0 6,0 5,0  5,0 5,0 5,75 60,75 

2. Erlend tungumál: 0,0 0,0 0,0 2,0  3,0 3,0 5,5  7,0 7,0 7,0 34,5 

3. List- og verkgreinar: 6,0 6,0 5,0 5,5  7,0 8,0 6,0  3,0 3,0 2,5 52 

4. Náttúrugreinar: 3,0 2,5 3,0 2,0  3,0 3,0 2,5  3,0 3,0 3,0 27 

5. Samfélagsgreinar: 4,0 3,5 4,0 3,0  5,0 5,0 5,0  3,0 3,0 3,0 38,5 

6. Skólaíþróttir: 3,0 3,0 3,0 3,0  3,0 3,0 3,0  3,0 3,0 3,0 30 

7. Stærðfræði: 5,0 5,0 5,0 5,0  5,0 5,0 5,0  5,0 5,0 5,0 50 

8. Upplýsinga- og tæknimennt: 0,0 1,0 1,0 1,0  1,0 1,0 2,0  1,0 1,0 0,0 9 

9. Til ráðstöfunar/val: 2,0 2,0 2,0 1,5  2,0 1,0 1,0  7,0 7,0 7,75 33,75 

SAMTALS 30,0 30,0 30,0 30,0  35,0 35,0 35,0  37,0 37,0 37,0 336 

 
Ofangreind tafla er því nákvæm og raunhæf útfærsla á námsviðum og vali skv. aðalnámskrá grunnskóla. Ef 
taka á saman það sem stendur í ofangreindum töflum eru þetta meginatriði: 

1. Gert er ráð fyrir að allir grunnskólanemendur fái lágmarkskennslutímafjölda á viku. Út frá því að 
kennslustund sé 40 mínútur skulu nemendur í 1.-4. bekk fá 30 kennslustundir á viku að lágmarki, í 5.-
7. bekk 35 kennslustundir og í 8.-10. bekk 37 kennslustundir. Kennsluárið er 180 skóladagar og að 
einhverju marki „skertir“, þ.e. hver einasti kennsluvika þarf ekki að vera með fulla kennslu. Í 8.-10. 
bekk geta nemendur að hluta tekið kennslu utan skólans eða allt að fjórar kennslustundir á viku sem 
hluta af vali. Sömuleiðis má bjóða nemendum skerta stundatöflu í 8.-10. bekk gegn vinnutengdu 
úrræði á móti skólanámi sem í Hafnarfirði nefnist Innherji og er rekinn af Vinnuskóla bæjarins. 

2. Kennslumagn er ekki lengur skipulagt eftir námsgreinum heldur námssviðum líkt og í fyrri 
aðalnámskrám. Námssviðin eru þau átta auks vals/til ráðstöfunar sem fá kennslutíma frátekinn fyrir 
sig. Tíunda námssviðið, lykilhæfni, fær engan kennslutíma úthlutaðan því það skal meta í gegnum öll 
hin námssviðin og námsgreinar þess. 

3. Hvert námssvið fær ákveðinn mínútufjölda á viku sem skipt er á kennslustigin (1.-4. bk., 5.-7. bk. og 
8.-10. bk.). Í því felst að innan hvers kennslustigs skal viðhafa ákveðið tímamagn en dreifing þess í 
einstaka bekki/árganga er ákvörðun innan skóla. 

4. Hvert námssvið fær ákveðið tímamagn er mismunandi er eftir námssviðum hve margar námsgreinar 
eru og hvernig þær eru skilgreinar. Í aðalnámskrá eru sum námssvið skilgreind með ákveðnar 
námsgreinar. Það á t.d. við um námssviðin erlend tungumál, list- og verkgreinar, skólaíþróttir og 
upplýsinga- og tæknimennt. Sum námssvið er óljóst með námsgreinar eins og íslensku þótt af 
aðalnámskrá megi álíta að þar felist einnig námsgreinar út frá flokkun á hæfniviðmiðum (talað mál, 
hlustun og áhorf; lestur og bókmenntir; ritun; málfræði). Sömuleiðis er það óljóst hvort slíkt á einnig 
við um námssviðin stærðfræði og náttúrugreinar. En öllu óljósast er með námssviðið 
samfélagsgreinar um það hvaða námsgreinar skulu vera innan þess. 

5. Sérstakt val er skilgreint í aðalnámskrá. Gert er ráð fyrir að í 1.-7. bk. skilgreini skólar hvernig valtímar 
séu nýttir, þ.e. fluttir í aðrar námsgreinar eða stofnaðar sérstakar valgreinar sem eiga þá við alla 
nemendur viðkomandi árgangs. Í 8.-10. bekk er skilgreint að nemendur velji hvernig þeir ráðstafi 
valtíma en ekki skóli. Þó er komin heimild í lög um grunnskóla að skólar geti tekið hluta valtíma í 8.-
10. bekk megi skólar binda það hjá nemendum að hluta. Valtímar í 8.-10. bekk geta ýmist verið 
kenndir innan skóla eða utan upp að vissu marki (160 mín. eða 4 kennslustundir á viku). 

Aðalnámskráin og viðmiðunarstundaskrá hennar hefur verið rædd í skólaumhverfinu í Hafnarfirði alveg frá 
því að aðalnámskráin kom út. Niðurstaðan úr þeirri umræðu var: 

 Að skýra þyrfti viðmiðunarstundaskrá aðalnámskrár betur og útfæra hana eftir námsgreinum og 
árgöngum. 

 Að samhæfa heiti námsgreina fyrir grunnskóla Hafnarfjarðar þótt hver skóli stýrði alltaf inntaki þeirra. 
Í því fólst að búa varð til heiti á námsgreinum innan sumra námssviða sem samstaða væri um í 
skólakerfinu í Hafnarfirði. Það átti sérstaklega við náttúrugreinar og samfélagsgreinar. Niðurstaða á 
námsgreinum innan þeirra var eftir umræðu við kennara í skólunum sem lögðu til það skipulag sem 
varð, þ.e. fjórar námsgreinar innan náttúrugreinasviðsins og þrjár innan samfélagsgreinasviðsins. 

 Að hver skóli hefði sjálfræði með útfærslu á viðmiðunarstundaskrá aðalnámskrá með kennslu 
einstakra námsgreina þótt ljóst sé að aðalnámskrá stýrir MJÖG mikið kennslu til að tryggja mikið 
jafnræði í grunnskólanámi á Íslandi. Í Hafnarfirði hefur einnig verið til umræðu hvort skoða þurfi með 
ákveðið lágmarkskennslumagn í einstaka námsgreinum til að vera viss um að „öll“ viðfangsefni 
aðalnámskrárinnar fái sýnileika í kennslu til að þau verði ekki útundan í kennslu sem ráðist þá af 
persónulegum sjónarmiðum í einstaka skólum. 

 Að útfæra þyrfti viðmiðunarstundaskrá fyrir grunnskóla út frá árgöngum/bekkjum sem leiðbeindi 
skólastjórnendum um hvenær þeir væru að fylgja aðalnámskrá sem jafnframt gæfi fræðsluyfirvöldum 
í bænum skýra yfirsýn um það hvernig útfærsla skóla tæki mið af aðalnámskrá – eða bryti hana ef 
slíkt ætti við. Viðmiðunarstundaskrá fyrir skóla væri þannig eitt meginverkfæri skólastjórnenda til að 
koma stefnu skóla í skýran farveg í gegnum kennslumagn til námsgreina í einstaka árgöngum. 

 Að bærinn þyrfti ákveðið/-in verkfæri til að leiðbeina skólastjórnendum um kennslumagn í árgöngum 
og námsgreinum (innan námssviða). 

 
Út frá ofangreindum sjónarmiðum varð til sérstakt töflureiknisskjal sem Skólaskrifstofan útbjó fyrir 
skólastjórnendur sem var nákvæm útfærsla á aðalnámskrá. Það sýnir hvernig „dæmigerð“ útfærsla gengur 
upp en skólastjórnendur eiga þá eftir að skilgreina hvernig „val/til ráðstöfunar“ er nýtt og sömuleiðis einstaka 
námsgreinar innan námssviðanna. Þannig má færa kennslutíma milli námsgreina innan námssviða og einnig 
milli árganga/bekkja. Litið er á það sem hluta af leiðtogahlutverki skólastjórnenda grunnskóla í námskrár-
málum að taka ábyrgð og skilgreina viðmiðunarstundaskrá fyrir skólann sem endurspegli þá sérstöðu sem 
hver skóli setur sér og skólastjóri er ábyrgur fyrir. 
 
Skjalið lætur þá alltaf vita hvort aðalnámskrá sé brotin (rauður litur) og einnig hvar séráherslur skóla eru 
(grænn litur). Gulir reitir sýna hvort tímamagn námsgreina falla undir ákveðið lágmark – sem þó er ekki 
skilgreint í aðalnámskrá en er tilraun sveitarfélags til að vera viss um að ákveðin lágmarkskennsla eigi sér stað 
í öllum námsgreinum og appelsínugulur um hvar tímamagn fer bæði yfir (+ tala) eða  undir (mínus tala) 
„viðmið bæjarins“ sem þó eru aðeins til viðmiðunar.  
 
Skjámynd af þessu töflureiknisskjali er sýnt á næstu síðu með ákveðinni grunndreifingu tíma til einstakra 
námsgreina þannig að viðmiðunarstundaskrá aðalnámskrár gangi upp, þ.e. ekki sé of lítið tímamagn á neinu 
námssviði miðað við aðalnámskrá grunnskóla (2013, 50 eða bls. 1 hér framar). 
 
Eftir það tekur við umfjöllun um viðmiðunarstundaskrá hvers grunnskóla í Hafnarfirði skólaárið 2016-2017. 

VIÐMIÐUNARSTUNDASKRÁ AÐALNÁMSKRÁ Í JAFNRI SKIPTINGU INNAN NÁMSSVIÐA 
 

 
 
Skýring á viðmiðunarstundaskrárgrunni: 

 Bláir reitir í töflu hér ofar eru kennslutímafjöldi á viku í viðkomandi námsgrein (miðað við 40 mín. að 
jafnaði yfir skólaárið en heimilt er að kenna það í lotum). 

 Gulir reitir í töflu hér ofar gefa til kynna ákveðið lágmark í kennslu í viðkomandi námsgrein. Ef tala í 
gulum reit fer undir 0 merkir það að ákveðnu lágmarki er komið og appelsínugulur litur kemur í 
staðinn. Ljósrauður litur segir til um mínútur til viðmiðunar. Viðmið Hafnarfjarðar en kemur ekki 
fram í aðalnámskrá. 

 Grænn reitur gefur til kynna að kennt sé umfram lágmarksskyldu skv. aðalnámskrá. Í list- og 
verkgreinum sérstaklega gefur grænn litur til kynna að 50% reglu milli list- og verkgreina sé náð. 

 Rauður litur í töflu myndi gefa til kynna að kennslumagn sé undir því sem kveðið er á í aðalnámskrá. 

2. Viðmiðunarstundaskrár grunnskóla í Hafnarfirði 

 
Áslandsskóli 
 

 
 
Um viðmiðunarstundaskrá Áslandsskóla: 

 Skólinn uppfyllir viðmið viðmiðunarstundaskrár aðalnámskrár grunnskóla um kennslu á öllum 
námssviðum. 

 Sérstaða skólans felst í svolítilli aukningu í nokkrum námssviðum og að hlut til eftir kennslusviðum, 
þ.e. í íslensku, erlendum tungumálum (en þó aðeins á ensku en ekki í dönsku), listgreinum, 
náttúrugreinum, samfélagsgreinum, stærðfræði og upplýsinga- og tæknimennt og ólíkt eftir 
árgöngum. 

 Sjálfstæðar valgreinar á elsta stigi er með minnsta móti. 

Hraunvallaskóli 
 

 
 
 
Um viðmiðunarstundaskrá Hraunvallaskóla: 

 Skólinn uppfyllir viðmið viðmiðunarstundaskrár aðalnámskrár grunnskóla um kennslu á öllum 
námssviðum. 

 Sérstaða skólans felst í aukinni kennslu í íslensku, erlendum tungumálum (en aðeins í ensku og ekki 
í dönsku), listgreinum, stærðfræði og í upplýsinga- og tæknimennt. 

 Sjálfstæðar valgreinar á elsta stigi eru með minnsta móti. 

Hvaleyrarskóli 
 

 
 
Um viðmiðunarstundaskrá Hvaleyrarskóla: 

 Skólinn uppfyllir viðmið viðmiðunarstundaskrár aðalnámskrár grunnskóla um kennslu á öllum 
námssviðum. 

 Sérstaða skólans felst í svolítilli aukinni kennslu og kennslustigaskiptri í íslensku, erlendum 
tungumálum (en þó aðeins ensku og ekki í dönsku), list- og verkgreinum, náttúrugreinu, 
samfélagsgreinum, stærðfræði og upplýsinga- og tæknimennt. 

 Skólinn skilgreinir sjálfstæða valgreina á yngsta stigi (skákkennsla í 3. bekk) 

 Sjálfstæðar valgreinar á elsta stigi er með minnsta móti. 

Lækjarskóli 
 

 
 
 
Um viðmiðunarstundaskrá Lækjarskóla: 

 Skólinn uppfyllir viðmið viðmiðunarstundaskrár aðalnámskrár grunnskóla um kennslu á öllum 
námssviðum. 

 Sérstaða skólans felst í aukinni kennslu í íslensku og stærðfræði aðallega en einnig smávegis í 
erlendum tungumálum (ensku en alls ekki í dönsku) og verkgreinum. 

Setbergsskóli 
 

 
 
Um viðmiðunarstundaskrá Setbergsskóla: 

 Skólinn uppfyllir viðmið viðmiðunarstundaskrár aðalnámskrár grunnskóla um kennslu á öllum 
námssviðum. 

 Sérstaða skólans er aukin kennsla í íslensku og stærðfræði en síðan lítillega í erlendum tungumálum 
(enska en á þó ekki við um dönsku), list- og verkgreinum, náttúrugreinum og samfélagsgreinum. 

Víðistaðaskóli 
 
 

 
 
Um viðmiðunarstundaskrá Víðistaðaskóla: 

 Skólinn uppfyllir viðmið viðmiðunarstundaskrár aðalnámskrár grunnskóla um kennslu á öllum 
námssviðum. 

 Sérstaða skólans er kennsla í stærðfræði og upplýsinga- og tæknimennt en lítileg aukning í kennslu í 
mörgum námssviðum, þ.e. íslensku, erlendum tungumálum (enska en á þó ekki við um dönsku), 
list- og verkgreinum og náttúrugreinum. 

Öldutúnsskóli 
 
 

 
 
Um viðmiðunarstundaskrá Öldutúnsskóla: 

 Skólinn uppfyllir viðmið viðmiðunarstundaskrár aðalnámskrár grunnskóla um kennslu á öllum 
námssviðum. 

 Sérstaða skólans felst í aukinni kennslu í íslensku, stærðfræði, náttúrugreinum, samfélagsgreinum 
og smávegis í verkgreinum. 

Barnaskóli Hjallastefnunnar 
 
 

 
 
Um viðmiðunarstundaskrá Barnaskóla Hjallastefnunnar í Hafnarfirði: 

 Skólinn uppfyllir tímafjölda um kennslu og er með 2 tíma umfram skyldu (32 vikutímar í stað 30 sem 
væntanlega verða kynntir í skólanámskrá þar sem þeir eru kynntir sem sérstakar námsgreinar). 

 Sérstaða skólans er fólgin í kennslu á námssviðunum erlend tungumál (enska),  samfélagsgreinar 
(jafnrétti og lífsleikni) og val. 

 Skólinn óskar eftir að jógakennsla í skólanum verði skilgreind sem hluti af kennslu í íþróttum frekar 
en sem hluti af námssviðinu samfélagsgreinar (námsgreinin lífsleikni) eða námssviðinu val, þ.e. sem 
sjálfstæð valgrein. Sjá sérstakt bréf frá skólanum um þessa ósk. Það er fræðsluráðs að taka afstöðu 
til beiðnarinnar þar sem hún fellur undir verkefni „skólanefndar sveitarfélaga“ að samþykkja 
skólanámskrá grunnskóla sem viðmiðunarstundaskráin er óneitanlega hluti af. 

o Sjónarmið þróunarfulltrúa grunnskóla er eftirfarandi til erindisins: Undir námssviðið 
„skólaíþróttir“ heyra tvær námsgreinar, þ.e. „íþróttir“ og „sund“. Ef um sé að ræða að beita 
ýmsum aðferðum jóga til að kenna „skólaíþróttir“ eigi slíkt að vera hluti af umræddum 
námsgreinum sem samheiti fyrir viðkomandi námssvið. Ef hluti skólaíþrótta sé að kenna 
margvíslegar aðferðir sem sóttar eru í ýmsa aðferðafræði (t.d. byggðar á Pilates, Mullers 
æfingum, jóga) eigi að kynna slíkt innan námsgreinarinnar „íþróttir“ frekar en að hafa sem 

sjálfstæðar námsgreinar innan „skólaíþrótta“ eins og t.d. „jóga“. Ef jóga eigi að vera 
sjálfstæð námsgrein frekar en aðferðir innan „skólaíþrótta“ (kynning og beiting) til að ná 
hæfniviðmiðum eigi hún frekar að vera skilgreind sem sjálfstæð námsgrein undir val skv. 
aðalnámskrá. Sjónarmiðið er þannig að „jóga“ sé ekki skilgreind sem námsgrein innan 
„skólaíþrótta“ heldur frekar sem aðferðafræði og margvíslegar heppilegar aðferðir innan 
námsgreinarinnar „íþróttir“ sem mæti hæfniviðmiðum námssviðins „skólaíþróttir“ skv. 
aðalnámskrá grunnskóla. Fræðsluráðs Hafnarfjarðar er þó að taka ákvörðun í þessu tilviki. 

 Skólinn óskar eftir undanþágu frá kennslu í sundi, eða kennslan sé 0,5 tími á viku að jafnaði yfir 
skólaárið í stað 1,0. Sjá sérstakt bréf frá skólanum um þessa ósk. Tímanum sem vantar er mætt með 
íþróttakennslu. Það er fræðsluráðs að taka afstöðu til beiðnarinnar þar sem hún fellur undir verkefni 
„skólanefndar sveitarfélaga“ að samþykkja skólanámskrá grunnskóla sem viðmiðunarstundaskráin er 
óneitanlega hluti af. 

o Sjónarmið þróunarfulltrúa grunnskóla er eftirfarandi til erindisins: Sjónarmið aðalnámskrár 
er í meginatriðum að hvert barn fái sem nemi einni kennslustund á viku í sundi yfir skólaárið, 
sem er nálægt 36 stundir. Til vara í aðalnámskrá eru nefndar 20 kennslustundir yfir skólaárið 
sem lágmark ef aðstæður leyfa ekki emri sundkennslu, t.d. að ekki sé sundlaug í heppilegri 
fjarlægð frá skóla eða aðrar aðstæður hamla. Erindi Barnaskóla Hjallastefnunnar vísar til 
varaáætlunar aðalnámskrárinnar. Almennt telur þróunarfulltrúa að öll grunnskólabörn í 
Hafnarfirði fái „fulla“ sundkennslu. Staðan er hins vegar sú að Barnaskóli Hjallastefnunnar 
fær úthlutaða sundtíma í Sundhöllinni frá kl. 13-16 en kennsla í skólanum er frá kl. 8-15 í 
skólanum. Ákveðinn vandi er því með að fá nægilega marga sundtíma í Sundhöllinni (a.m.k. 
8 vikutíma) og því hefur skólinn m.a. farið varaleiðina, að kenna um helming sundtíma á hvert 
barn og taka hálft skólaár í kennsluna hjá hverju barni. Þeir óska því eftir að fá að halda slíku 
áfram en þróunarfulltrúa finnst æskilegra að full sundkennsla eigi sér stað í samræmi við 
megináherslur aðalnámskrárinnar. Fræðsluráðs Hafnarfjarðar er þó að taka ákvörðun í þessu 
tilviki. 

Nú skóli Framsýnar  
 
 

 
 
Um viðmiðunarstundaskrá Barnaskóla Hjallastefnunnar í Hafnarfirði: 

 Skólinn uppfyllir tímafjölda um kennslu. 

 Sérstaða skólans hefur ekki verið útfærð sérstaklega í úthlutun á tímamagni þar sem taflan sjálf er  
grunntafla sem Skólaskrifstofa Hafnarfjarðar hefur dreift til skóla svo þeir fylgi aðalnámskrá. Ef 
ræða má um sérkenni þá hefur skólinn skilgreint alla mögulega valtíma í val og bindur engan hluta 
þess í öðrum námssviðum. Danska með frekar lágt hlutfall á móti ensku. 

3. Mat á viðmiðunarstundaskrám grunnskóla í Hafnarfirði 
 
Almennt er þetta að segja um viðmiðunarstundaskrárnar: 

 Viðmiðunarstundaskrár grunnskólanna eiga að gefa ákveðna yfirsýn á það hvort og hvernig 
grunnskólar bæjarins fylgi þeim tímamagnsviðmiðum sem gefin eru út í aðalnámskrá grunnskóla 
(2001, bls. 50). Samantekt á þeim hjá grunnskólum bæjarins sýnir að svo sé og ef um frávik er að 
ræða eru þau mjög afmörkuð líkt og myndir hér framar sýna. 

 Framlagning viðmiðunarstundaskrár skólanna er undirbúningur fyrir framlagningu skólanámskráa 
skólanna sem mun gerist vonandi sem fyrst á skólaárinu 2016-2017. 

 Í 8.-10. bekk grunnskóla er skilgreint val nemenda samkvæmt aðalnámskrá grunnskóla. Það getur 
verið allt að 21,75 kennslustund yfir þessi þrjú skólaár. Í aðalnámskránni er einnig gert ráð fyrir að 
einstaka skólar geti bundið hluta af þessu vali í kennslu annarra námssviða. Í Hafnarfirði var sú 
ákvörðun tekin að valtímar sem nemendur réðu sjálfir yfir væru ekki færri en 12 yfir þessi þrjú skólaár. 
Þróunin virðist vera sú að val sem nemendur velja um sé þrengt sökum krafna í aðalnámskrá, þ.e. 
skólarnir vilja fá að kenna meira í skyldunámssviðum grunnskólans á móti valinu svo það minnkar – 
og er heimilt samkvæmt lögum um grunnskóla nr. 91/2008 (með breytingum á 26. grein sem gerð 
var með lögum nr. 91/2011). 

 Viðmiðunarstundaskrá skóla skv. framangreindu skjali segir ekkert til um útfærslu á kennslu 
umræddra kennslutíma í árgöngum. Skjalið ræðir þannig um meðalkennslutíma á viku yfir heilt 
skólaár. En litið er svo á að það sé skólanna að ákveða hvernig sú útfærsla er, þ.e. hvort hún fari fram 
vikulega eða sé sett í styttri lotur eða annir með aukinni kennslutímamagni sem því nemur, eða 
samþætt í kennslu milli námsgreina. Meginatriði er að umræddu kennslumagni sé úthlutað til kennslu 
á kennara í samræmi við viðmiðunarstundaskrána og sé almenn viðmiðun út frá heilu skólaári. 
Útfærsla þess tíma til kennslu fær svo frekari útskýringu í skólanámskrá skólans sem fær síðar 
kynningu í fræðsluráði. 

 Aðalnámskrá grunnskóla tekur ekki á því hvernig skuli ráðstafa tíma milli námsgreina innan 
námssviða. Ég deili áhyggjum með þeim sem telja að danska fái of lítið vægi á móti ensku líkt og sjá 
má í viðmiðunarstundaskrám einstakra skóla. Grunnskólum Hafnarfjarðar hefur verið bent á þessa 
hættu og er verkefnið í þeirra höndum af ráðstafa tíma til þess. 

 
Allir skólastjórnendur hafa fengið uppkast að þessu plaggi til að gera athugasemdir ef rangt skyldi vera farið 
með upplýsingar um skóla þeirra. 
 
 
Lokaorð 
Viðmiðunarstundaskrár grunnskólanna í Hafnarfirði í útfærslu í áður kynntu töflureiknisskjali er nýjung í 
skólakerfinu í Hafnarfirði og jafnvel á Íslandi. Tilgangur þess var að gefa skólastjórum grunnskólanna fleiri 
verkfæri í hendurnar til að hjálpa þeim að sinna leiðtoga- og stjórnunarhlutverki sínu. Skjalið hefur þó einnig 
þann tilgang að gefa fræðsluyfirvöldum bæjarins yfirsýn yfir þá kennslu sem á sér stað í grunnskólunum, hvort 
aðalnámskrá grunnskóla sé framfylgt og hvaða sérstöðu grunnskólarnir skapa sér út frá kennslutímamagni 
sem aðalnámskráin gefur möguleika til út frá takmörkuðu vali sem þar er að finna. Það er hluti þess að 
fræðsluráð sinni skyldum sínum sem „skólanefnd sveitarfélags“ í lögum um grunnskóla samkvæmt 6. grein 
laganna nr. 91/2008, t.d. a lið. Á þann hátt eigi töflureiknisskjal (myndirnar hér ofar) að vera upplýsandi fyrir 
skólastarfið og á vissan hátt mikilvægur grunnur í skólanámskrárgerð hvers skóla í því er snýr að 
námssviðum/-greinum grunnskólans sem þarf að staðfesta af sveitarfélaginu. 
 
Hafnarfirði 15. ágúst 2016. 
 
Virðingarfyllst, 
 
 
Vigfús Hallgrímsson, þróunarfulltrúi grunnskóla 


